
ТАҚРИЗ 

ба диссертатсияи Қурбонов Содиқ Ҳамроқулович дар мавзуи «Гахкиқи 

муқоисавии калимаҳои хоси шева дар лаҳҷаҳои тоҷикии хавзаи 

Сурхондарёи Ҷумҳурии Ӯзбекистон ва шеваи ҷанубии забони тоҷикӣ» 

барои дарёфти дараҷаи илмии доктори илмхои филологӣ аз рӯйи их i всоси 

10.02.01 - Забони тоҷикӣ
Дар забоншиносии тоҷик, бахусус бахши лаҳҷашиносӣ, масъалаҳои 

мубраму таҳқиқталаб зиёд буда, барои такмили ҷанбаи назарӣ ва амалии 

он анҷом пазируфтани чунин таҳқиқот ба манфиати кор мебошад. Оид ба 

хусусиятҳои савтӣ, сарфӣ ва наҳвии лаҳҷаҳои тоҷикӣ тахкикоги зиёде 

анҷом ёфта бошад ҳам, лексикаи лаҳҷаҳо ба таснифоти дакик ниёз 

дошта, то ба имрӯз калимаҳои хоси шева чун қабати алохидаи луғагп 

лаҳҷаҳо ба таври комплексӣ омӯхта нашудааст. Баъд аз солхои 70-уми 

асри XX бо таъсири забоншиносии рус таҳқиқи хусусиятҳои лексикии 

лаҳҷаҳои тоҷикӣ вусъат пайдо карда, вобаста ба самти таҳқиқоти худ 

олимони тоҷик дар мавриди омӯзиши лексикаи лаҳҷахо оид ба 

калимаҳои хоси шева (диалектизмҳо, лексикаи лаҳҷавӣ, калимаҳои 

шевагй) баъзе ишораҳо кардаанд. Ду даҳсолаи охир зарурати омӯзиши 

хусусиятҳои луғавии лаҳҷаҳо, аз ҷумла лексикаи он, бештар эхсос 

мегардад, ки маҳз дар ҳамин замина ташаккул ва тахаввули забони адабй 

ва шохаҳои он муайян карда мешавад. Бо дарназардошти ин гуфта.хо 

диссертатсияи Қурбонов Содиқ Ҳамроқулович ба таҳқиқи масъалаи 

муҳимми забоншиносӣ бахшида шуда, он дар омӯзиши мукаммали 

хусусиятҳои савтй, сарфӣ, бахусус лексикии забони зиндаи халқ заминаи 

мусоид ба миён хоҳад овард.

Дар диссертатсия натиҷаҳои бадастомадаи илмӣ мушаххас буда, он 

дар такмили раванди таҳқиқоти бахши забоншиносӣ, аз ҷумла 

лаҳҷашиносии тоҷик, такони ҷиддӣ бахшида, барои таҳияи корҳои илмӣ 

дар самти калимаҳои хоси шева ва роҳҳои ташаккули он метавонад 

раҳнамо гардад. 1



Дар диссертатси таҳқиқи калимаҳои хоси шева ба таври комлексй 

омӯхта шуда, муҳтавои он дар маҷмуъ ба шиносномаи ихтисоси илмии 

10.02.01 - Забони тоҷикӣ пурра мувофиқат менамояд.

Навгонии илмии таҳқиқ аз он иборат аст, ки дар забоншиносии 

тоҷик бори аввал мафҳуми калимаҳои хоси шева ба таври мукаммали 

илмй тавзеҳ ёфта, дар ин замина калимаҳои хоси шеваи лаҳҷаҳои 

тоҷикии ҳавзаи Сурхондарё ва шеваи ҷанубии забони тоҷикӣ ба таври 

муқоисавй баррасй шудааст, дар диссетатсия роҳҳои гузариши калимаҳо 

ба ин қабати луғавй бо далелҳои муътамади илмй собит карда шудааст, 

инчунин роҳҳои ташаккули калимаҳои хоси шева бо дарназардошти 

омилҳои забонӣ ва ғайризабонӣ баён шудааст. Бори нахуст дар 

забоншиносии тоҷик ба таври комплексй калимаҳои хоси шева чун 

қабати махсуси луғати лаҳҷаҳо таҳқиқ гашта, мавқеи калимаҳои адабип 

китобӣ вобаста ба табиати забони зиндаи халк муайян гаштааст.

Дараҷаи асоснокӣ ва эътимоднокии таҳқиқ ба фаровонии маводи 

истйфодашуда, эътимоднокии сарчашмаҳои кори илмӣ, маълумоти 

дақиқи илмии диссертатсия, масъалагузориҳои мушаххаси илмй, инчунин 

интишороти зиёди илмии муаллифи диссертатсия алоқамандй дорад.

Нуктаҳои асосии диссертатсия фарогири мазмуну мундаричаи кори 

илмй буда, мақсаду вазифаҳои таППиПотро пурра акс менамоянд, 

Натиҷагирии муаллиф арзиши илмиву амалӣ дошта, дар хулоса ва 

пешниҳоди ироагардида дастовардҳои муҳаққиқ вобаста ба хар як боби 

диссертатсия ифода гаштаанд. Барои баррасии хусусиятҳои забонии 

калимаҳои хоси шева ва роҳҳои ташакули онҳо хулосаҳои илмии дар кор 

пешниҳодгардида заминаи мусоид фароҳам оварда, шинохти меъёрҳои 

забонии ин гурӯҳи калимаҳо вобаста ба шаклгириҳои савтиву сарфӣ 

арзёбӣ гаштааст. Ба муҳаққиқ муяссар гаштааст, ки дар асоси мисолҳои 

фаровони мансуб ба лаҳҷаҳои таҳқиқшаванда, инчунин намунаҳои 

насриву насрии осори адибони классик раванди таърихии забои ва 

пайдоиши навгониҳо дар онро муайян намояд.2



Аҳаммияти назарии диссертатсия дар он ифода мегардад, ки шарҳи 

мукаммали илмии калимаҳои хоси шева барои шинохти меъёри забонии 

онҳо сабаб гардида, ин омил боиси банакшагирӣ ва роҳандозии садҳо 

таҳқиқоти нав дар забоншиносии тоҷик мешавад. Махз дар камин 

замина таснифоти қабатҳои луғавии лахҷаҳо шакли мукаммал пайло 

карда, мавқеи калимаҳои умумихалқӣ, калимаҳои хоси шева, инчунин 

калимаҳои адабии китобӣ дар лаҳҷаҳо ба таври мушаххас бозгӯӣ 

мегардад, ки ин раванд ба ҳалли як қатор масъалаҳои баҳсталаби илми 

забоншиносии тоҷик, бахусус лаҳҷашиносӣ, боне мешавад.

Аҳаммияти амалии кори диссертатсионӣ аз он иборат аст, ки 

натиҷаҳои онро дар мавриди тадриси фанҳои шевашиносӣ, луғатшиносӣ. 

таърихи забон, масъалаҳои мансуб ба бахши савтиёт. луғатшпносӣ. 

калимасозӣ, инчунин ҳангоми таълифи барномаву китобхои дарснн 

таърихи забони тоҷикӣ, шевашиносӣ, луғатномаи шевашиносӣ, таҳияп 

фарҳанги осори шоирон ва □. метавон ба кор бурд.

Сохтори диссертатсия дар асоси мақсаду вазифаҳои таҳқик 

мураттаб гардида, он фарогири нукоти ба ҳимоя пешниҳодшаванда 

мебошад. Диссертатсияи Қурбонов Содиқ Ҳамроқулович аз се боб 

иборат буда, вобаста ба мазмуну мундариҷаи ҳар як боб он фарогири 

зербобҳои алоҳида аст.

Дар муқаддима (с.6-11) ва бахши тавсифи умумии тахкик (с. 12-21) 

аҳаммияти таҳқиқ, дараҷаи омӯзиши мавзуъ, робитаи он бо мавзуъ,\он 

илмӣ, инчунин вазифа ва мақсади таҳқиқ, объекту предмет, асосхон 

назарию амалӣ ва методологии он, навгониҳои илмии кор ва нуктахои 

ба ҳимоя пешниҳодшаванда мухтасаран қайд гаштаанд.

Боби аввали диссетатсия таҳти унвони «Масъалаи таҳқиқ ва 

таснифи калимаҳои хоси шева» (с.22-87) фарогири чор фасл мебошад. Ин 

боби кор бештар хусусияти назариявӣ дошта, масъалаҳои марбут ба 

таҳқиқи калимаҳои хоси шева дар забоншиносии рус ва тоҷик, 

ташаккули ин навъи калимаҳо вобаста ба ҳудуди интишори онхо дарз



лаҳҷаҳои тоҷикии ҳавзаи Сурхондарёи Ҷумҳурии Узбекистан ва шеваи 

ҷанубии забони тоҷикӣ, инчунин шарҳи илмии калимаҳои хоси шева дар 

ин боб ба таври васеъ мавриди таҳлилу баррасӣ қарор гирифта, дар хар 

як фасл хулосаҳои дақиқи илмӣ бароварда шудааст.

Як нуктаи муҳим дар ин боб он аст, ки муҳаққиқ сабаби бо номҳои 

гуногун дар адабиёти соҳаи забоншиносӣ, бахусус лахҷаишносӣ. 

омадани калимаҳои хоси шеваро (лексикаи лаҳваҷӣ, диалектизмхои 

лексикӣ, калимаҳои шевагй, калимаҳои сирф шевагӣ ва ғ.) дар заминаи 

таҳлили ҳамаҷонибаи андешаи забоншиносони рус ва тоҷик баррасӣ 

намуда, омилҳои асосии чунин гуногунандеширо бо далелҳои муътамад 

асоснок менамояд. Муҳаққиқ ба масъалаи ҳудуди интишори калимаҳо 

дар лаҳҷаҳо дуруст дахл намуда, сабабҳои ба тағйироти савтиву сарфӣ ва 

маъноӣ дучор шудани калимаҳоро дақиқ тавсиф менамояд. Ба таври 

мисол, маъниҳои бо ҳам наздик доштани шаклҳои гуногуни як калима: 

метин (Нӯшор, Қӯрғонча), метинг (Хумдон), метй(Мискинобод), майтин 

// майтО // майтън (Лахш, Қӯшағба), мътиО (Ховалинг) метин - олоти 

нӯгтез (зоғнӯл - с.79); аз ҷиҳати маъноӣ фарқ кардани шаклҳои ягона: 

алоғу (Самсолиқ) яғлоғу - зарфи мисини обгирй; алоғу (Ҷануби Кӯлоб) 

оташкоб // йалоғ II ялоқ (Қӯронча) // алоқ (Даштиҷум) зарф барои хӯроки 

саг ва гурба ва ғ.(с.81).

Боби дуюми рисола - «Роҳҳои ташаккули калимаҳои хоси шева» 

(с.88-204) фарогири се фасл ва зерфаслҳои алоҳида мебошад. Дар ин 

боби рисола муқоисаи маводи лаҳҷаҳои таҳқиқшаванда назаррас була. 

дар фасли аввал тавассути калимасозй ташаккул ёфтани калимаҳои хоси 

шева баррасӣ мешавад. Муҳаққиқ бо мисоли фаровон дуруст муайян 

намудааст, ки унсурҳои калимасоз дар ин қабати луғавӣ каммаҳсул буда, 

пасвандҳои -ак (-ок, -ик), -ӣ (-гӣ), -а унсурҳои фаъоли калимасоз ба 

ҳисоб мераванд.

Қайди муаллиф дуруст аст, ки калимаҳо бештар дар зинаи сеюми 

тағйироти савтӣ (чум - чй медонам - с.299) ва калимасозй (ҷолдӯзакчушм 4



- саҳ.123) аз қатори калимаҳо умумихалқӣ ба қатори калимаҳои хоси 

шева мегузаранд. Дар фаслҳои дигари боби дуюм мавқеи калимаҳои 

иқтибосӣ ва калимаҳои адабии китобӣ дар ин қабати луғати лаҳҷаҳо 

тахқиқ шудааст. Муаллиф дуруст муайян намудааст, ки вобаста ба 

табиати лаҳҷаҳо калимаҳои иқтибосӣ ва адабии китобӣ маънихои нави 

забониро касб менамоянд. Андешаҳои ӯ қобили қабуланд, ки холо садҳо 

калимаи асили тоҷикӣ чун дашном, хорӣ (ҳақорат), жугол (ангишт), 

калахч (рӯйбасти ҷароҳат), нугул (хӯриш) ва ғ. ҳуқуқи ба заболи адабӣ 

ворид шуданро доранд.
Дар боби сеюми диссертастсия таҳти унвони «Таснифи мавзуии 

калимаҳои хоси шева» (с.205-293) лексикаи ашёӣ ва ғайриашёӣ дар 

доираи чандин зерфаслҳои мавзуӣ таҳқиқ шудаанд. Ин боби рисола аз ду 

фасли фарогири зерфаслҳо иборат буда, дар фасли аввали он лексикаи 

ашёӣ дар доираи калимаҳои номҳои ифодагари мафҳумҳои марбут ба 
хона ва ҳавлӣ; номи хӯрокворӣ ва мафҳумҳои ба он алоқаманд; номхои 

марбут ба либос, асбобҳои зебу зиннати инсон ва хунари гулдӯзӣ; 
номҳои ҳайвонот, парранда ва ҳашарот; номҳои растаниву гиёҳ ва 
дарахту буттаҳо; номи узвҳои бадан ва бемориҳо; номҳои ифодагари 
ҷашну маросим ва санъат таҳқиқ гардидааст. Бояд қайд намоем, ки дар 

ҳар як зерфасли боби сеюми садҳо калимаи хоси шева дар муқоиса бо 

лаҳҷаҳои таҳқиқшаванда, инчунин дигар гӯйишҳои забони тоҷикӣ ва 

забони адабӣ таҳқиқу баррасӣ шудааст.

Дар фасли дуюми боби сеюми диссертатсия лексикаи ғайриашёӣ дар 

доираи калимаҳои ифодагари мафҳумҳои амал, аломат ва зарф мавриди 

омӯзиш қарор гирифта, муҳаққиқ ин гурӯҳи калимаҳоро дар навбати худ 

ба зергурӯҳҳои алоҳида тасниф намудааст, ки чунин усули тахкик 

арзиши кори илмиро аз ҷиҳати назарӣ ва амалӣ бештар мегардонад. Ба 

таври мисол, ҳангоми баррасии калимаҳои хоси шеваи ифодагари 

аломат муҳаққиқ вобаста ба табиати лаҳҷаҳо онҳоро ба ду гурӯҳ тасниф 

менамояд: сифатҳои нек ва бад. Мисолхои фаровон аз раванди 

ташаккули забони зиндаи халқ далолат медиҳад: сифатхои нек - фахма 

(Даштиҷум) боодоб, гапгир; ширгин (Қӯрғ.) - меҳрубон ва г. (саҳ.278); 

сифатҳои ифодагари аломати бад: бахтак (Хумдон) айёр, маккор, 

шайтон; галбарс (Дараи Ниҳон) кундфаҳм, кудзеҳн; панг (Лахш) 

кундзеҳн, камфаҳм ва ғ. (саҳ.280).

Хулоса ва натиҷаҳои илмӣ ва амалии бадастомада (саҳ,294-305) бо 

далелҳои муътамади илмӣ асоснок шуда, онҳо аз ҷанбаи мустахками 

илмӣ доштани диссертатсия далолат медиҳанд. Натиҷагирихои илмии 

диссертатсия дар 22 зербанд ба таври дақиқ ифода гаштаанд, ТавсияҳО Оид 

ба истифодаи амалии диссертатсия мушаххас буда, он дар 8 зербанд 
оварда шудааст.

Вобаста ба мазмуну муҳтавои асосии диссертатсия аз ҷониби 

муаллифи диссертатсия 2 китоб (1 китоби луғатнома ва 1 монография), 

41 мақолаи илмӣ, аз онҳо 23-тояш дар маҷаллахои илмии 

тақризшавандаи КОА-и назди Президента Ҷумҳурии Тоҷикистон ба чоп 

расидааст. Ҳамчунин, натиҷаҳои таҳқиқот дар семинари илмии 

донишгоҳӣ, конференсияҳои ҷумҳуриявӣ ва байналмилалӣ ба шакли 

маъруза пешниҳод гардидаанд.

Автореферат, мақолаҳои илмӣ, китобу монографияи вобаста ба 

мазмуни диссертатсия чопнамудаи Қурбонов Содиқ Ҳамроқулович 

муҳтавои кори илмиро инъикос намуда, аз комёбии муаллиф дар 

таълифи диссертатсия далолат медиҳанд.

Бо вуҷуди дастовардҳои назарраси илмӣ дар диссертатсия баьзе 

андешаҳои баҳсталаб ва ғалатҳои имлоиву китобатӣ ба назар мерасаид. 

ки дар корҳои ояндаи илмӣ ба инобат гирифтани онхо манфиатовар 

хоҳад буд:

1. Дар ифодаи истилоҳҳои лаҳҷа, гӯйиш ва шева баъзан духӯрагӣ ба 

назар мерасад: таҳқиқи лексикаи лаҳҷаҳои ҷанубии забони тоҷикӣ 

(саҳ.36); шеваи ҷанубии забони тоҷикӣ (с.13).

2. Дар зербоби дуюм ҳангоми баёни арзишии илмиву амалии 

луғатномаи «Фарҳанги гӯйишҳои ҷанубии забони тоҷикӣ» (с.40-41) баъзе 

маълумот барзиёд ба назар мерасанд.
3. Шарҳи як қатор калимаҳо баҳсталаб ба назар мерасад: тал 

бӯғчабанд (с.107); пика//пука - пургӯй (с.82); чалак зарфи обканш (с.96) 

ва ғ. Агар бо ин қабил калимаҳои сермаъно ҷумлаҳо аз маҳалҳои дахдор 

оварда мешуд, маънои онҳо барҷаста ифода мегашт.

4. Дар боби дуюми диссертатсия ҳангоми баррасии калимахои 

адабии китобӣ ифодаи маъноӣ ва ҳудуди интишори баъзе калимаҳо, 

масалан калимаи каҷкул // качкул // кашкул (с. 186), эзоҳталаб ба назар 

мерасад.
5. Дар диссертатсия ғалатҳои имлоиву китобатй низ ба мушоҳида 

расиданд: халқробаъди - халқро баъди (с.34); Икарсуни И карсунн 

(с.185); писари ӯгай - писари угай (с.116); диссертасия диссертатсия 

(с. 304) ва ғ.

Албатта, ин норасоиҳо хусусияти ҷузъӣ дошта, арзиши илмии 

рисоларо кам намекунанд. Диссертатсия аз ҷиҳати мазмуну мундариҷа 

мукаммал буда, муаллиф дар иҷрои ҳадафҳои илмӣ муваффақ шудааст ва 

дастовардҳои илмии он дар такмили ҷанбаҳои назарӣ ва амалии 

забоншиносии тоҷик, бахусус шевашиносй, мусоидат мекунад.

Диссертатсияи Қурбонов Содиқ Ҳамроқулович ба талаботи бандҳои 

32-35-и Тартиби додани дараҷаҳои илмӣ, ки бо қарори Ҳукумати 

Ҷумҳурии Тоҷикистон аз 30 июни соли 2021, таҳти №267 тасдиқ шудааст, 

ҷавобгӯ буда, дар он масъалаҳои мубрам ва муҳимми забоншиносии 

тоҷик дар доираи калимаҳои хоси шева таҳқиқ шудааст.

Ҳамин тавр, диссертатсияи Қурбонов Содиқ Ҳамроқулович дар 

мавзуи «Таҳқиқи муқоисавии калимаҳои хоси шева дар лаҳҷаҳои 7



тоҷикии ҳавзаи Сурхондарёи Ҷумҳурии Ӯзбекистон ва шеваи ҷанубии 

забони тоҷикӣ» таҳқиқоти анҷомёфтаи илмӣ буда, муаллифи он сазовори 

дарёфти дараҷаи илмии доктори илмҳои филологӣ аз рӯйи ихтисоси 

10,02.01 - Забони тоҷикӣ мебошад.

Муқарризи расмӣ:

